
Ágrip 
Fyrirtæki setja sér umhverfismarkmið að eigin frumkvæði eða vegna þess að markaðurinn kallar 

eftir því, stjórnvöld sem og almenningur. Til þess að ná settum markmiðum geta fyrirtæki 

innleitt hjá sér umhverfisstjórnunarkerfi og minnkað þannig umhverfisáhrif sín, en 

umhverfisstjórnunarkerfi gegna lykilhlutverki þegar fyrirtæki vilja minnka umhverfisáhrif af 

sínum rekstri á markvissan hátt. Á meðan umhverfisstjórnunarkerfi halda utan um það að 

fyrirtæki nái settum markmiðum í umhverfismálum, þá eru markmiðin líka hluti af stærri heild, 

Heimsmarkmiðum Sameinuðu þjóðanna um sjálfbæra þróun. Íslensk stjórnvöld skrifuðu árið 

2015 undir Heimsmarkmið Sameinuðu þjóðanna um sjálfbæra þróun og á markmiðunum að 

vera náð fyrir árið 2030. Til þess að aðildarríki Sameinuðu þjóðanna geti náð þessum 

markmiðum fyrir árið 2030 er mikilvægt að hvert fyrirtæki og einstaklingar leggi sitt af mörkum 

til að markmiðunum verði náð. Umhverfismál hafa verið á allra vörum seinustu árin og það 

færist í aukanna að fólk sé farið að hugsa vandlega um þau áhrif sem daglegar athafnir hafa á 

náttúruna. Með hertri löggjöf og viðhorfsbreytingum hjá almenningi til umhverfismála hafa 

fyrirtæki þurft að endurmeta og breyta sinni starfsemi í takt við breytt umhverfissjónarmið. 

Fyrirtæki hafa brugðist við þessari breyttu heimssýn á umhverfismálum með innleiðingu ISO 

14001 staðalsins en innleiðing hans hefur gegnt lykilhlutverki í að fyrirtæki nái settum 

markmiðum sínum í umhverfismálum. 

Markmið þessa verkefnis er að skoða ávinning þess fyrir Hampiðjuna að koma á fót 

umhverfisstefnu, og tengja saman innleiðingu umhverfisstefnunnar og hvað hún mun leggja til 

að Heimsmarkmiðum Sameinuðu þjóðanna verði náð. Til þess að ná fram markmiðum þessa BS 

verkefnis var meðal annars beitt SVÓT greiningu, sem höfundur notaði til þess að greina  

styrkleika, veikleika, ógnanir og tækifæri Hampiðjunnar á sviði umhverfismála sem og á 

Heimsmarkmiðum Sameinuðu þjóðanna. Einnig stóð höfundur fyrir vinnustofu þar sem 

lykilstarfsmenn Hampiðjunnar  fóru í gegnum SVÓT greiningu á fyrirtækinu á öllum 

Heimsmarkmiðunum. Við öflun bakgrunnsupplýsinga fyrir verkefnið var rætt við, Hildi 

Hauksdóttir, sérfræðing í umhverfismálum hjá Samtökum fyrirtækja í sjávarútvegi ásamt því að 

sendar voru spurningar í tölvupósti til helstu fyrirtækja innan sjávarútvegsins til þess að spyrjast 

fyrir um stöðu umhverfisvottana hjá þeim. 

Helstu niðurstöður verkefnisins eru að það er mikill akkur fólginn í því að Hampiðjan innleiði 

hjá sér sterka umhverfisstefnu sem haldið væri vel utan um og hún reglulega endurskoðuð 

ásamt því að innleiða skyldi ISO 14001 vottun í framhaldi af því, en þannig myndi fyrirtækið 

skapa sér sérstöðu á íslenskum og erlendum markaði hvað varðar umhverfismál. 

Lykilorð: Umhverfisstefna, Hampiðjan, veiðarfæri, plast, umhverfisstjórnunarkerfi 

Abstract 
Companies set themselves environmental goals on their own initiative, or because the market 

calls for it as well as governments and the general public. Environmental management systems 

are one of the solutions to reduce environmental impact, but they play a key role in 

counteracting pollution because they give companies the needed tools to monitor 

environmental impacts and where they can be reduced. While environmental management 

systems focus on companies and their daily actions, many companies are also looking at the 

United Nations (UN) Sustainability Goals, but the authorities in Iceland have intervened and 

signed them in 2015 and they must be reached by 2030. In order for UN member states to 

achieve these goals by 2030 it is important that every company and individual contributes to 

make it happen. Concerns about the environmental is increasing and nowadays people have 

begun to think more carefully about the environmental impact that their daily needs and 

actions cause. With tighter legislation and attitudes of the public towards the environment, 

companies have had to re-evaluate and change their activities in line with environmental 

considerations. The ISO 14001 standard has changed the perspective of the environment, but 

by incorporating it into the company, it has helped companies to reduce their environmental 

impacts and achieve success in their environmental affairs. 

The aim of this project is to examine the benefits for Hampiðjan in implementing an 

environmental management system, ISO 14001 standard, and how that can contribute to 

reaching the UN Sustainability goals. For reaching the goals of the thesis, for example sSWOT 

analysis was used to analyze the strengths, weaknesses, threats and opportunities of 

Hampidjan as well as the UN Sustainability Goals. The author held a workshop where 

Hampidjan's key employees went through the sSWOT analysis of the company on all UN 

Sustainability Goals. In addition, Hildur Hauksdóttir, an environmental specialist at the Icelandic 

Fisheries Association was consulted in an interview, and a questionnaire was sent via e-mail to 

major companies within the fisheries sector to inquire about the status of their environmental 

certifications. 

The main conclusions are that Hampidjan would benefit by implementing a strong and well-

maintained environmental management system, which is regularly reviewed, and the ISO 

14001 certification should be implemented as a final step. That would position Hampiðjan as a 

key player on both the local and also international markets when it comes to having an 

outstanding environmental profile. 

Keywords: Environmental policy, Hampidjan, fishing gear, plastic, environmental management 

system

1 Inngangur 
Til þess að fólk, hvar sem er í heiminum, hafi tækifæri til þess að lifa mannsæmandi lífi, þá er 

virkilega mikilvægt að allir hafi gott aðgengi að vatni, hreinu lofti og mat. Það eiga allir í 

heiminum rétt á því að njóta grundvallarréttinda auk mannréttinda þó svo að það sé ekki alltaf 

sjálfsagður hlutur. Til þess að það sé hægt þurfum við að standa vörð um jörðina okkar. Það 

sem við tökum okkur fyrir hendur á hverjum degi hefur áhrif á umhverfið og þess vegna þurfa 

allir sem einn að huga vel að umhverfinu til þess að draga úr líkum á skaða. Þannig stuðla allir 

að sjálfbærri þróun og ekki má gleyma því að við eigum aðeins eina jörð og eitt líf. Með 

sjálfbærri þróun er meðal annars verið að hugsa um að fara vel með náttúruna, nota auðlindir 

okkar á ábyrgan máta auk þess að tryggja mannréttindi fyrir komandi kynslóðir. Til þess að fylgja 

þessu eftir ákváðu Sameinuðu þjóðirnar að útbúa skýr markmið með leiðum sem að allar þjóðir 

geta unnið að til þess að gera heiminn okkar sjálfbærari en hann er í dag og var útkoman 

Heimsmarkmið Sameinuðu þjóðanna um sjálfbæra þróun (hér eftir vísað til sem 

Heimsmarkmiða Sameinuðu þjóðanna) (Áttavitinn, 2019). 

 

Mynd 1 - Hin 17 Heimsmarkmið Sameinuðu þjóðanna um sjálfbæra þróun (UN, 2019). 

Á undanförnum árum hafa þónokkrar umhverfisvottanir (e. Environmental certification) og 

fjölmörg umhverfisstjórnunarkerfi (e. Environmental management system) verið komið á fót en 

innleiðing þeirra hjálpar fyrirtækjum og stofnunum við að koma auga á og minnka 

umhverfisáhrif þeirra með markvissum hætti. Það er mismunandi hvernig 

umhverfisstjórnunarkerfi fyrirtækja líta út, en fyrirtæki láta sér það stundum nægja að setja sjálf 

saman umhverfisstefnu sem ætlunin er síðan að fylgja eftir. Kosturinn við þá aðferðafræði er sá 

að ekki er mikill kostnaður sem fylgir því og geta fyrirtæki þá hannað stefnu eftir sínu höfði og 

þörfum. Gallinn við þá aðferðarfræði er þó sá að ekkert eftirlit er með því hvort stefnunni sé 

fylgt eftir. Til þess að koma í veg fyrir það geta fyrirtæki fengið umhverfisstefnu sína vottaða af 

viðurkenndum vottunaraðila og taka þannig umhverfisvinnu sína skrefinu lengra, en það veitir 

gríðarlegt aðhald og stuðlar að eftirfylgni. Með viðurkenndri vottun fullvissa stofnanir og 

fyrirtæki viðskiptavini sína um það að umhverfisstefnu þeirra sé í raun fylgt eftir. 

Þó að mun fleiri fyrirtæki séu farin að láta umhverfismál sig varða þá er mikilvægt að þau 

taki skrefið aðeins lengra heldur en að hugsa einungis um þau eða útbúa eigin umhverfisstefnu. 

Þar getur vottunin ISO 14001 komið inn sem sterkt stjórntæki. Bæði stór og smá fyrirtæki ættu 

að huga að því að innleiða umhverfisstjórnunarkerfi og þannig marka sér sérstöðu á markaði og 

samtímis vera hvatning fyrir önnur fyrirtæki í að setja umhverfið í öndvegi. Aukin mengun er 

eitthvað sem snertir alla á jörðinni því mikið af skaðlegum efnum berst meðal annars í fæðu 

okkar og getur þannig haft áhrif á heilsuna. Því er það brýn nauðsyn að fyrirtæki sem og 

einstaklingar taki umhverfismálin föstum tökum og að stjórnendur fyrirtækja  sýni fordæmi í því 

að leggja sitt af mörkum í þessum málum því til þess að komandi kynslóðir eigi að geta nýtt 

auðlindir á jörðinni, þá þarf að hugsa mun betur um þessar auðlindir í dag. 

Hvati og vilji fyrirtækja til þess að innleiða skýra umhverfisstefnu, setja sér markmið og 

aðgerðaráætlun, er forsendan fyrir því að Heimsmarkmiðum Sameinuðu þjóðanna verði náð á 

sviði umhverfismála. ISO 14001 vottun hjálpar fyrirtækjum að verða markvissari í sínum 

aðgerðum, en til þess að Heimsmarkmiðin náist þurfa fyrirtæki að setja sér skýr markmið sem 

á endanum skilar sér í því að heimurinn í heild sinni nái Heimsmarkmiðunum. 

Það sem mörg fyrirtæki hafa meðal annars gert í sínum umhverfismálum er að auka 

endurvinnslu og flokkun, en það skiptir miklu máli í dag. Allur óflokkaður úrgangur sem endar í 

ruslatunnunni hjá okkur, endar að lokum á einhvern hátt í náttúrunni. Í dag fellur ennþá til 

úrgangur á Íslandi sem ekki er endurunninn eða endurnýttur, hann er oftast urðaður en við það 

ferli losna ýmis efni og sum þeirra ná ekki að brotna niður að fullu sem verður til þess að þau 

safnast saman í gríðarlegu magni og skapa vandræði fyrir komandi kynslóðir. Til þess að 

úrgangur sem er mögulegt hráefni verði ekki mengunarþáttur þá er það algjört lykilatriði að 

flokka og endurvinna, en nær flest það sem við notum dags daglega er á einhvern hátt hægt að 

endurvinna (Umhverfisstofnun, e.d.). 

 

Markmið þessa BS verkefnis eru eftirfarandi: 

- Marka stöðu þekkingar á umhverfisstjórnun í íslenskum sjávarútvegi og tengdum iðnaði. 

- Greina stöðu umhverfismála hjá Hampiðjunni og leggja þannig drög að umhverfisstefnu 

Hampiðjunnar. 

- Að setja greiningu á stöðu  umhverfismála Hampiðjunnar, með áherslu á plastnotkun og 

endurnýtingu, í samhengi við Heimsmarkmið sameinuðu þjóðanna um sjálfbæra þróun 

og hvað Hampiðjan hefur gert og getur gert til að leggja sitt að mörkum til að þeim verði 

náð á tilsettum tíma.  

Til þess að fá niðurstöðu í verkefnið þá verður leitast eftir því að svara eftirfarandi 

rannsóknarspurningu: 

- Hampiðjan gerir veiðarfæri sem eru úr plasti og öðrum gerviefnum, því er plastnotkun 

fyrirtækisins óumflýjanleg. Getur Hampiðjan, þrátt fyrir óumflýjanlega plastnotkun, gert 

vel á öðrum stöðum í sínum rekstri og sett sér góða umhverfisstefnu og lagt sitt að 

mörkum til að Heimsmarkmiðum Sameinuðu þjóðanna um sjálfbæra þróun verði náð á 

tilsettum tíma? 

 

Í þessu verkefni verður byrjað á því að fjalla almennt um umhverfisstjórnunarkerfi, og hvaða 

hvatar eru í samfélaginu og efnahagslífinu til þess að innleiða þau. Gefin verður innsýn inn í 

umhverfisstjórnunarkerfið ISO 14001, þá vinnu sem er nauðsynleg til þess að leggja grunn að 

innleiðingu umhverfisstjórnunarkerfa og hvaða hlutverk fyrirtæki hafa við að ná 

Heimsmarkmiðum Sameinuðu þjóðanna um sjálfbæra þróun. Tenging og aðgerðir 

Hampiðjunnar til að ná þeim var gerð með sSwot greiningu. 

2 Bakgrunnur 

2.1 Umhverfisstjórnun og umhverfisstjórnunarkerfi 
Stjórnunarkerfi er stjórnunaraðferð sem að fyrirtæki nota til þess að ná bættum árangri á 

tilteknu sviði, eins og t.d. að minnka mengun hjá sér. 

 Til eru þó nokkur stjórnunarkerfi eins og t.d. umhverfisstjórnunarkerfi, 

gæðastjórnunarkerfi, öryggi á vinnustað og stjórnunarkerfi heilsu. Á seinustu árum hefur komið 

aukin reynsla á stjórnunaraðferðir, en kröfur þeirra hafa verið vottaðar alþjóðlega eins og t.d. 

með ISO (e. International Standardization Organization).  

Fyrirtæki sem hafa viljað ganga enn lengra í þessu ferli hafa verið að sækja sér fleiri en 

aðeins eina samræmisvottun á sitt stjórnkerfi, þ.e.a.s. sækja um fleiri vottanir eins og til að 

mynda gæðastjórnun og umhverfisstjórnun. Í þessum hópi eru mörg íslensk fyrirtæki sem að 

vilja meina það gefi ávinning sem er augljós af því að hafa vottað og virkt stjórnunarkerfi (Vottun 

hf., e.d.c). 

 

 

Mynd 2 - Yfirlitsmynd af stjórnunarkerfum og hvernig þau öll tengjast 

 

Á mynd 2 hér að framan má sjá yfirlitsmynd af hinum helstu stjórnunarkerfum, en þau 

tengjast öll á einn eða fleiri hátt gæðastjórnunarkerfinu. Umhverfisstjórnunarkerfi er hér merkt 

með öðrum lit þar sem að efni þessa verkefnis fjallar um það. 

Umhverfisstjórnun (e. Environmental Management) snýst um það að halda utan um það 

skipulag og þau vinnubrögð sem að fyrirtæki setur sér til þess að lágmarka áhrif á umhverfi út 

frá sinni daglegri starfsemi sem getur þó verið breytileg eftir því hvernig fyrirtæki um er að ræða 

(Vottun hf, e.d.a). 

Umhverfisáhrif frá fyrirtækjum geta verið t.d. vegna notkunar á hættulegum efnum, 

samgangna eða frárennsli. Þar að auki eru einnig áhrif sem nánast flest fyrirtæki hafa á 

umhverfið en þau eru t.d. pappírsnotkun, vatnsnotkun ásamt hita- og rafmagnsnotkun 

(Reykjavík, e.d.). 

 Þegar að fyrirtæki ákveða að taka upp umhverfisstjórnunarkerfi, þá þarf í það fyrsta að 

vera samstaða innan fyrirtækisins um að taka það upp og svo skiptir miklu máli að 

undirbúningur sé góður. Þar að auki þurfa fyrirtæki að mynda sér skýra stefnu um það af hverju 

þau vilja skuldbinda sig og þá hanna stefnu sem að snýr að þeim. Í því ferli þarf að skoða hvernig 

starfsemin hjá fyrirtækinu hefur áhrif á umhverfið sem og aðra mögulega þætti sem að gætu 

komið upp í framtíðinni. Fyrirtæki þurfa einnig að skoða hinar almennu skyldur sem og 

lagalegar, sem eiga við reksturinn. Að því loknu þarf fyrirtækið að ákveða hvaða aðila þeir ætla 

að velja til þess að bera ábyrgð á verkefninu. Þegar að þessu ferli er lokið hjá fyrirtækinu er hægt 

að fara í það að ákveða markmið til þess að bæta m.a. áætlanir, árangur og þær leiðir til þess 

að ná þessum ákveðnu markmiðum. Á meðan að þessu ferli stendur þarf að fylgjast vel með og 

mæla þarf árangurinn. Stjórn fyrirtækisins þarf svo að hafa eftirfylgni með kerfinu og leita eftir 

endurbótum þegar að hverju hringferli fyrir sig er lokið svo hægt sé að gera mjög reglulegar 

umbætur (Environmental Management System, e.d.). 

 

2.2 Hvatar fyrirtækja til þess að innleiða 
umhverfisstjórnun 

Síðan iðnbyltingin hófst má segja að viðhorf hjá fyrirtækjum sé búið að vera þannig að náttúran 

geti tekið við ótakmörkuðum úrgangi. Í dag hafa stjórnvöld, markaðir og þjóðfélög komist að 

því að svo virðist ekki vera og eru því smám saman að breyta sínum hugsunarhætti. Þetta gildir 

þó ekki einungis um fyrirtæki heldur á einnig við um einstaklinga. Hoffman (2000) talaði um það 

hvernig umhverfismál hjá fyrirtækjum kæmust á dagskrá hjá þeim og hver hvatinn til þess að 

halda áfram við umhverfisstjórnun væri. Hann taldi að aðal málið væri að tengja umhverfismálin 

við lykilþætti í rekstri fyrirtækisins ásamt því að taka á umhverfismálum eins og annarri 

starfsemi fyrirtækisins. Hoffman taldi þó að helstu hvatar fyrirtækis til þess að taka upp 

umhverfisstjórnun væru reglur og innlend lög, sáttmálar og alþjóðlegar reglur, samningsstaða 

viðskiptavina og birgja ásamt markaðstengdum- og samfélagshvötum. 

 

Stjórnvöld 

Í desember árið 2015 skrifuðu stjórnvöld undir Parísarsamninginn. Samningurinn er mjög 

mikilvægur þar sem að í fyrsta skipti gengur samkomulag af þessu tagi út á það að öll aðildarríki 

Sameinuðu þjóðanna taki saman höndum og stefni öll að sama markmiði, að minnka losun á 

gróðurhúsalofttegundum. Samningurinn gengur þó í aðalatriðum út á það að halda hækkun á 

hitastigi jarðar undir 2°C miðað við hvernig það var í upphafi iðnvæðingarinnar, en einnig skuli 

vera leitast eftir því að hafa hækkunina undir 1,5°C. Þar að auki krefst samningurinn þess að öll 

ríki sendi frá sér reglulega skýrslu með yfirliti um losun á gróðurhúsalofttegundum (United 

Nations, 2015). Til þess að heimurinn nái markmiðum Parísarsamningsins sameinuðust 

aðildarlönd Sameinuðu Þjóðanna um að setja sér sameiginleg markmið og útkoman var  

Heimsmarkmið Sameinuðu þjóðanna um sjálfbæra þróun. Íslensk stjórnvöld  skrifuðu árið 2015 

undir þau og á markmiðunum að vera náð fyrir árið 2030. 

Hvatar eins og stjórnvöld, samfélagsskýrslur, lagasetning og umhverfisbókhald eru allt 

dæmi um hvata sem að stjórnvöld geta beitt gegn fyrirtækjum til þess að hafa áhrif á 

starfsemina hjá fyrirtækjum. Með því að láta fyrirtæki fylgja lögum og almennum reglum fá 

stjórnvöld tækifæri til þess að geta beitt viðurlögum gegn brotum og þannig refsað fyrirtækjum 

sem að hafa brotið af sér hvað umhverfið varðar, en við það myndast hvati sem að nánast 

þvingar fyrirtæki til þess að hugsa um sín umhverfismál (Hoffman, 2000). 

 

Fjárfestar 

Fjárfestar og lánveitendur eru í auknum mæli farnir að leitast eftir því að fjárfesta í fyrirtækjum 

með góðum innviðum og þeim fyrirtækjum sem eru að gera það gott í umhverfismálum (Hildur 

Hauksdóttir, munnleg heimild, 19. febrúar 2020). 

Sem dæmi þá hefur eignastýring hjá Arion Banka, sem sér um stýringu á fagfjárfestingum, 

hefur nú innleitt í sína starfshætti verklag um ábyrgar fjárfestingar, en í því felst að við 

eignastýringu verði horft á þrjá grunnþætti sjálfbærni: umhverfislega, félagslega og 

efnahagslega þætti. Með því er ekki einungis verið að horfa á fjárhagslega þætti heldur er einnig 

verið að horfa á aðra þætti sem einnig skipta miklu máli. Árið 2018 voru reglur um lánveitingar 

hjá bankanum uppfærðar og komu þá inn ákvæði sem segir að horfa skuli til samfélags-, 

umhverfis- og stjórnarhátta við lánveitingar. Árið 2020 gekk svo Arion Banki ennþá lengra því 

nú metur bankinn lánasafn sitt út frá grænum viðmiðum og hefur sett sér markmið um að 

lánveitingar sem eru grænar ásamt því að setja sér stefnu um að lána til einstakra fyrirtækja út 

frá sjálfbærni fyrirtækja (Arion Banki, 2019). 

Bankar og hluthafar eru í lykilstöðu til þess að geta haft áhrif á rekstrarumhverfi fyrirtækja, 

en finnist þeim það nauðsynlegt geta þeir sett ákveðin rekstrarskilyrði sem eru bindandi fyrir 

fyrirtæki en í leiðinni hvati fyrirtækja til þess að breyta sinni stefnu og áherslum í 

umhverfismálum (Hoffman, 2000). 

 

Starfsfólk  

Fólk er mun líklegra til þess að sækja um starf ef að það sér að fyrirtæki er að gera það gott í 

umhverfismálunum með skýrri umhverfisstefnu því það vill vinna hjá fyrirtæki sem er ekki sama 

um umhverfið (Hildur Hauksdóttir, munnleg heimild, 19. febrúar 2020). 

 
Sveitarfélög 

Dagur B. Eggertsson, borgarstjóri Reykjavíkurborgar sagði á umhverfisráðstefnu Gallup sem 

haldin var þann 19. febrúar 2020 „Ef einhver vill auka samkeppnishæfni fyrirtækis í rekstri á 

Íslandi og vill vera svolítið framsýnn að þá ættu fyrirtæki að setja áherslu á það að vera á undan 

öðrum fyrirtækjum í flokkun og í því að minnka úrgangsmyndun, en ríkisstjórnin er búin að boða 

urðunarskatt sem að áætlaður er að sé um þrír milljarðar á ári og leggst um 85% af honum beint 

á atvinnulífið. Ef þetta á að virka sem hvati verðum við að treysta því að fyrirtæki hugsi um það 

hvernig þau séu að nota auðlindirnar og geti í leiðinni sparað pening.’’ (Dagur B. Eggertsson, 

munnleg heimild, 19. febrúar 2020). 

Almenningur  

Í niðurstöðum könnunar frá Gallup sem kynntar voru á umhverfisráðstefnu Gallup kom fram að 

16,6% af þeim sem tóku þátt í könnuninni telur að sín eigin hegðun geti haft áhrif til þess að 

sporna við hlýnun jarðar og 5,2% telur að eigin hegðun hafi mjög mikil áhrif. Þá kom einnig fram 

að 41% þátttakenda telur að almenningur hafi náð hvorki né árangri seinustu tvö ár þegar 

kemur að því að minnka sitt eigið kolefnisspor og 19,5% telur að almenningur hefði náð frekar 

miklum árangri. Þá voru 30,7% sem sögðu frekar litlum og 6,5% mjög litlum. Þar að auki voru 

þátttakendur könnunarinnar spurðir hvort þeir hefðu breytt sinni hegðun seinustu 12 mánuði 

til þess að lágmarka sín áhrif á umhverfið og loftslagsbreytingar, en 8,1% sögðu mikið á meðan 

að 52,6% sagðist hafa breytt hegðun sinni nokkuð og 27,1% lítið en 12,2% sem er restin sögðu 

ekkert. Viljinn hjá almenningi er til staðar, en níu af hverjum tíu voru tilbúnir til þess að breyta 

sinni hegðun og sporna þannig við þeim loftslagsbreytingum sem eru að eiga sér stað í dag 

(Gallup, 2020). 

Guðmundur Ingi Guðbrandsson, umhverfis- og auðlindaráðherra Íslands sagði í ræðu sinni 

á umhverfisráðstefnu Gallup að almenningur vilji geta notið náttúrunnar og því þarf að passa 

að hún eyðileggist ekki. Það er samfélaginu að þakka að Íslendingar eru að hugsa mun meira 

um umhverfismálin í dag heldur en þeir gerðu fyrir tveimur árum og mun meira en fyrir fimm 

árum (Guðmundur Ingi Guðbrandsson, munnleg heimild, 19. febrúar 2020). 

 
Kaupendur og neytendur 

Þessir tveir þættir, kaupendur og neytendur, haldast mikið í hendur en kaupendur og neytendur 

eru mjög sterkt afl þegar að horft er á þætti sem eiga það til að hafa mikil áhrif á rekstur 

fyrirtækja þar sem að kaupendur og/eða neytendur gætu sett ákveðnar kröfur og fyrirtæki 

þurfa þá að aðlaga sína stefnu að þeim kröfum til þess að eiga ekki í hættu að missa viðskipti. 

Ef fyrirtæki bregst við kröfunum getur það verið góður hagur fyrir það, en þá minnka líkurnar á 

því að það verði ekki undir í samkeppni á markaðinum. Þetta er því ákveðinn hvati sem byggður 

er á þrýstingi viðskiptavina til að uppfylla þeirra kröfur og óskir um vörur sem séu betri fyrir 

umhverfið (Hoffman, 2000). 

2.3 Vottanir, ferli þeirra og undirbúningur að vottunum 
Hátt í 20.000 staðlar eru til í hinum ýmsu sviðum framleiðslu, tækni og stjórnunar sem gefnir 

eru út af Alþjóðlegu staðlastofnuninni (ISO). Stjórnunarstaðlarnir eru hvað mest notuðustu og 

þekktustu staðlarnir í þessum hópi. Í dag er mörg fyrirtæki og stofnanir út um allan heim, stór 

og lítil sem hafa tekið upp notkun á þessum stöðlum (Vottun hf, e.d.b). Á umhverfisráðstefnu 

sem haldin var árið 1992 í Rio de Janeiro í Brasilíu, var umhverfismálum gefin ný sýn fyrir 

heimsbyggðina og það gert skýrara hvaða hlutverk fyrirtæki gegndu í þeirri sýn. Í framhaldi af 

ráðstefnunni byrjaði Alþjóðlega staðlaráðið að leggja drög að staðli í umhverfisstjórnun, en 

hann var full kláraður árið 1995 en ekki gefinn út fyrr en ári eftir eða 1996 og var þetta staðallinn 

ISO 14001:1996 (Rondinelli og Vastag, 2000). 

Margir hagsmunaaðilar og sérfræðingar hafa komið að gerð á þessum ISO staðli, en alls eru 

163 aðildarríki í samtökunum svo staðallinn er alþjóðlega þekktur og gerir það fyrirtækjum 

auðveldara fyrir í markaðssetningu og kynningu út á við. Svo að fyrirtæki geti notað þessa vottun 

þarf það að uppfylla kröfur staðalsins með skilvirku stjórnunarkerfi og fá það vottað hjá 

vottunarstofu sem er óháð fyrirtækinu. Vottunina þarf að vinna í tveimur skrefum eftir að 

umsókn fyrir henni hefur verið send inn og hún verið samþykkt (Vottun hf. e.d.b). 

Eitt af mikilvægum skrefum sem ISO vottun biður um er PDCA ferlið, en það er ferli sem er 

síendurtekið. Ferlið er verkfæri fyrir fyrirtæki til þess að hjálpa því að setja á fót framkvæmdir, 

innleiða þær og láta þær taka sífelldum breytingum eftir þróun hverju sinni. PDCA ferlið, byggt 

á Siteware (2019) skiptist í eftirfarandi fjögur skref, (sjá nánar myndræna framsetningu í mynd 

3): 

Skipuleggja (e. plan) - meta skal ástandið og leitast eftir því að ná framförum með því að 

setja niður markmið og gera stefnu. Miklu máli skiptir að þau markmið sem sett eru séu 

mælanleg sem segja til um það hvað skal gera, hvenær skal því lokið, hvar á það að fara fram 

og hver skal sjá um það. Ef að upp kemur vandamál í ferlinu skal skoða það og finna lausn á því 

ásamt því að finna leið að því hvernig skal framkvæma lausnina. 

Gera (e. do) - prufa það sem hefur verið skipulagt, innleiðinguna á ferlinu. Athuga skal hvort 

skipulagið virki eins og til er ætlast og passað að allir starfsmenn fyrirtækisins skilji 

breytingarnar. 

Gáta (e. check) - fylgja skal breytingunum eftir ásamt því að skoða hvort þær hafi áhrif á 

starfsfólkið. Í innleiðingunni skal einnig leita að frávikum, en meðfram því skoða upphaflegu 

ferlana sem að voru skilgreindir í skrefi eitt og skrá niður hvernig breytingarnar hafa tekist.  

Aðhafast (e. act) - felst í því að gera ráðstafanir og aðgerðir til þess að geta bætt 

frammistöðuna. Ef að breytingarnar virka vel skal halda áfram að byggja ofan á þær í 

framtíðinni. Ef breytingarnar virka hins vegar ekki vel skal ekki nota aftur framkvæmdina 

óbreytta. Þá skal ákveða hvernig hátta skal nýrri hringrás og setja niður ný markmið. 

 

 

Mynd 3 - Uppbygging á PDCA hringnum og hvernig hann er síendurtekið ferli (Johnson, 2002). 

Á mynd 3 hér að framan sýnir hvernig PDCA ferlið virkar, en eins og myndin sýnir þá er það 

ítrekað ferli (e. iterative process) sem að gengur í hringi og tekur aldrei enda vegna þess að 

fyrirtæki þurfa sífellt að vera að halda umhverfisstefnu sinni við með því að endurskoða hana 

reglulega. 

Í undirbúningi við innleiðingu ISO staðla þarf að greina stöðu fyrirtækisins á þeim vetfangi sem 

fyrirtækið ætlar að sækjast eftir vottun á. Þar er oft beitt SVÓT greiningu, bæði til þess að greina 

fyrirtækið sjálft en einnig til þess að setja aðgerðir einstakra fyrirtækja í samhengi við 

alþjóðlegar samþykktir og aðgerðir, eins og t.d. Heimsmarkmið Sameinuðu þjóðanna um 

sjálfbæra þróun.  

Skipuleggja

GeraGáta

Aðhafast

Síendurtekið ferli 

2.4 Innleiðing á umhverfisstjórnunarkerfum í 
fyrirtækjum tengdum sjávarútvegi  

Það færist í aukanna í dag að fyrirtæki almennt leitist eftir því að vinna eftir vottuðum kerfum. 

Fyrirtæki í sjávarútvegi og tengdum rekstri virðast vera farin að taka við sér hvað varðar 

fiskveiðistjórnunarvottanir en umhverfisstjórnunarkerfi eins og ISO 14001 hafa ekki verið 

innleidd hjá spurðum fyrirtækjum né heldur hafa þau sömu fyrirtæki, að Marel undanskildum, 

sett sér markmið varðandi Heimsmarkmið Sameinuðu þjóðanna (Sjá töflu 1). Þó ber að hafa í 

huga að fleiri fyrirtæki sýna þessum málaflokki aukinn áhuga og eru byrjuð að skoða þessi mál. 

Tafla 1 - Yfirlit yfir helstu fyrirtæki í sjávarútvegi og tengdum iðnaði á Íslandi og hvort þau séu með 

innleiddan staðal eða vottun hjá sér eða hafa innleitt Heimsmarkmið Sameinuðu þjóðanna í starfsemi sinni 

á Íslandi 

Fyrirtæki Fiskveiðistjórnunarvottun ISO 14001 Heimsmarkmið Sameinuðu 
þjóðanna 

Brim  MSC og Responsible 
fisheries 

Nei Nei 

Samherji  MSC og Responsible 
fisheries 

Nei Nei 

Þorbjörn MSC og Responsible 
fisheries 

Nei Nei 

Fisk seafood MSC og Responsible 
fisheries 

Nei Nei 

ÚR  MSC, Responsible fisheries 
og FSC 

Nei Nei 

Rammi  MSC og Responsible 
fisheries 

Nei Nei 

Vísir hf  MSC og Responsible 
fisheries 

Nei Nei 

Vinnslustöðin  MSC og Responsible 
fisheries 

Nei Nei 

Nesfiskur  MSC og Responsible 
fisheries 

Nei Nei 

Skinney Þinganes  MSC og Responsible 
fisheries 

Nei Nei 

  
  

 

Icelandic seafood  MSC og Responsible 
fisheries 

Nei Nei 

Skaginn 3x  - Nei Nei 

Marel  - Nei Já 

Valka  Engin vottun/staðall Nei Nei 

2.4.1 Staða innanlands 
Fyrirtæki í sjávarútvegi 

Eftir að höfundur þessa verkefnis skoðaði tíu stærstu sjávarútvegsfyrirtæki á Íslandi var 

niðurstaðan sú að ekkert fyrirtækjanna hefur innleitt umhverfisstjórnunarkerfi hjá sér. Brim 

hefur þó markað sér sérstöðu í flokki þessara tíu fyrirtækja hvað umhverfismálin varðar. 

Tafla 2 - 10 stærstu sjávarútvegsfyrirtæki Íslands í réttri röð 

 

 

Brim hefur seinustu þrjú ár gefið út samfélagsskýrslu, en í henni gerir fyrirtækið t.d. grein 

fyrir allri viðkomu þess við umhverfið, hvernig það hugsar um mannauð fyrirtækisins ásamt því 

að greina og skýra frá efnahagi þess. Brim hugar að umhverfinu, en fyrirtækið hefur meðal 

annars byggt sína eigin sorpflokkunarstöð sem að heitir Svanurinn og þangað fer allur úrgangur 

frá Brim og er hann flokkaður og vigtaður. Þar að auki hefur Brim alfarið hætt notkun sinni á 

svartolíu og lagt meiri áherslu á umhverfisvæna orkugjafa eins og t.d. að tengja skip sín við 

rafmagn og heitt vatn þegar að þau koma í land. Brim hefur undanfarið tekið mjög virkan þátt í 

öllu því samstarfi sem að stuðlar að sjálfbærri nýtingu fiskstofna sem og ábyrgð á umhverfið og 

samfélagið. Eins og mörg sjávarútvegsfyrirtæki á Íslandi er Brim með vottun um ábyrgar 

fiskveiðar (e. Iceland Responsible Fisheries), MSC (e. Marine Stewardship Council) vottun, en 

þar að auki er Brim bakhjarl í samtökunum GSSI (e. Global Sustainable Seafood Initiative) og er 

markmið þess að auka gagnsæi í öllum vottunum sem snúa að sjálfbærni í bæði sjávarútvegi 

Fyrirtæki 

Brim  

Samherji  

Þorbjörn 

Fisk Seafood 

ÚR  

Rammi  

Vísir hf  

Vinnslustöðin  

Nesfiskur  

Skinney-Þinganes  

sem og fiskeldi, en öll þau fyrirtæki sem hafa aðild að GSSI skuldbinda sig til þess að viðurkenna 

sín vottunarkerfi sem að standast GSSI úttekt við allri sinni sölu á sjávarafurðum (Brim, 2019). 

Félagið sem veitir íslenskum útgerðarfyrirtækjum MSC vottanir, er í eigu þeirra fyrirtækja 

sem að stunda veiðar, framleiða einhverjar sjávarafurðir og selja þær síðan til annarra landa. 

Öll þau fyrirtæki sem að eru hluthafar í félaginu hafa aðgang að fiskveiðiskírteinum félagsins og 

geta þá selt sína vöru út úr landi MSC vottaða, en til þess að fá fiskveiðiskírteini útgefið og 

staðfest þarf fyrirtækið að sýna fram á að það stundi vistvænar veiðar, styrkleika á fiskstofnum 

og sjálfbæra og ábyrga fiskveiðistjórnun. Þess má geta að íslenskar fiskveiðar er á alþjóðavísu 

virkilega framarlega hvað varðar sjálfbæra nýtingu á fiskstofnum og í umgengni við lífríkið í 

hafinu (Icelandic sustainable fisheries, e.d.b.). Öll tíu stærstu sjávarútvegsfyrirtækin á Íslandi 

hafa MSC vottun, eða Brim, Ice Fresh Seafood, Þorbjörn, Fisk Seafood, Útgerðarfélag 

Reykjavíkur, Rammi, Vísir, Vinnslustöðin, Nesfiskur, Skinney-Þinganes (Icelandic sustainable 

fisheries, e.d.a.). Þar að auki hafa þessi tíu stærstu sjávarútvegsfyrirtæki einnig vottun um 

íslenskar ábyrgar fiskveiðar sem gefin er út af IRF (e. Icelandic responsible fisheries). 

Tilgangurinn með þeirri vottun er að sýna það með gagnsæjum hætti að íslenskar fiskveiðar 

sem og fiskveiðistjórnun sé bæði ábyrgt og viðurkennt í samræmu við þær kröfur sem Matvæla- 

og landbúnaðarstofnun Sameinuðu þjóðanna, FAO setur (Responsible fisheries, e.d.). Þessi tíu 

stærstu sjávarútvegsfyrirtæki sem talin voru upp hér að ofan, eru því s.s. annars vegar með 

vottun um rekjanleika, MSC og hins vegar vottun um ábyrgar fiskveiðar, IRF. 

 

Fyrirtæki tengd sjávarútvegi 

Marel hefur markað sér stefnu í umhverfis- og samfélagsmálum síðan árið 2016 ásamt því að 

horfa til Heimsmarkmiða Sameinuðu þjóðanna. Marel vill að stefna fyrirtækisins hafi þýðingu, 

en til þess að votta fyrir það skrifuðu þeir undir yfirlýsingu Sameinuðu þjóðanna, Global 

Compact. Marel hefur passað að greina þau áhrif sem lausnir þeirra hafa á samfélagið, 

efnahaginn og umhverfið, en þannig stendur Marel við sín markmið um samfélagslega ábyrgð. 

Þeirra markmið eru að halda áfram þeirri góðu þróun á tækni sem að skilar auknum hagnað, 

skapar aukaafurðir sem eru mikilvægar, ásamt því að draga úr sóun og lágmarka notkun á orku, 

vatni og öðrum auðlindum (Marel, e.d.). 

Iceland Seafood (ISI) hefur einnig markað sér stefnu í umhverfismálum. ISI hefur 

skuldbundið sig til þess að selja ekki fisk úr þeim fiskstofnum sem að eru í útrýmingarhættu. Þar 

að auki hjálpar og styður ISI sína viðskiptavini í því að taka rétta ákvörðun til þess að fá sjálfbæra 

sjávarafurð, en ISI skuldbindur sig til þess að tryggja að selja ætíð sjálfbæra sjávarafurðir til 

neytenda sinna (Iceland Seafood, e.d.). 

 

2.4.2 Staða erlendis 
Til þess að draga stuttlega upp stöðu mörkunar á umhverfisstefnum hjá fyrirtækjum erlendis 

sem tengjast íslenskum sjávarútvegi ákvað höfundur verkefnisins að líta til Bretlands en 

ástæðan fyrir því vali er vegna þess að mikið af útfluttum fiski fer þangað. Tesco, selur mikið 

magn fisks frá Íslandi og því tilvalið að taka þá sem dæmi. Tesco hefur lagt áherslu á að leggja 

sitt af mörkum til þess að Heimsmarkmiðum Sameinuðu þjóðanna verði náð fyrir árið 2030 og 

hefur því Tesco sett sér markmið, en nefna má t.d. markmið þeirra að verða kolefnislaust 

fyrirtæki fyrir árið 2050 (Tesco, 2019). Þar að auki hefur Tesco ákveðið að taka allt óþarfa og 

óendurnýjanlegt plast úr sölu hjá sér, en markmið þeirra er að ná að fjarlægja eina billjón stykkja 

af plasti núna árið 2020 (Tesco, 2020). 

Einnig skal taka fram að lokum að Hampiðjan Baltic í Litháen fékk sitt 

umhverfisstjórnunarkerfi fyrst vottað af DNV árið 2007 fyrir ISO 9001 og ári eftir, árið 2008 fyrir 

bæði ISO 14001 og ISO 18001. Umhverfisstjórnunarkerfi þeirra er því orðið 12 ára (Hjörtur 

Erlendsson, munnleg heimild, 20. Apríl 2020).  

3 Aðferðir 

Í þessum kafla er þeim rannsóknaraðferðum lýst sem beitt var í rannsókninni til að svara 

rannsóknarspurningu þess, en þær voru: sSwot greining, vinnustofur hjá Hampiðjunni þar sem 

beitt var sSwot greiningu á Heimsmarkmiðunum, tekið var megindlegt viðtal, spurningar voru 

sendar út  á helstu fyrirtækin á Íslandi í sjávarútvegi og tengdum iðnaði með tölvupósti auk þess 

sem leitir á netinu voru notaðar til þess að finna bakgrunnsupplýsingar.  

 

3.1 Greining styrkleika, veikleika, ógnana og tækifæra 

með SVÓT og sSWOT 

Gerð var greining á Hampiðjunni með sSwot (e. Sustainability Swot, skammstafað SVÓT í þessari 

ritgerð) greiningu, en sú aðferðafræði greinir styrkleika (e. strengths), veikleika (e. 

weaknesseses), ógnanir (e. threats) og tækifæri (e. opportunities) en slíkri aðferðafræði er beitt 

meðal annars þegar lagður er grunnur að umhverfisstjórnunarkerfum fyrirtækja við að greina 

stöðu fyrirtækja á ákveðnum markaði. sSwot greining er aðeins frábrugðin þeirri sem þekkist 

vanalega, eða SVÓT greiningu. Þegar búið er að bæta inn liðnum sjálfbærni (e. sustainable) í 

hina venjulegu SVÓT greining er talað um sSwot greiningu. Hún byggist upp eins og hin 

venjulega SVÓT greining þar sem styrkleikar, veikleikar, ógnanir og tækifæri er greint, en með 

áherslu á þá þróun og áherslur sem eru í samfélaginu hverju sinni, en það er einmitt fyrsta 

skrefið í sSwot píramítanum (sjá mynd 4). Það felur í sér að skilgreina þá þróun sem er í 

samfélaginu, fara síðan í að greina ógnirnar, þaðan í tækifærin, svo í styrkleika og veikleika. Með 

því að gera greininguna í þessari röð má dýpka hugsunina og hugsa tækifærin til þess að vinna 

úr ógnunum og finna sína styrkleika og veikleikana á móti þeim. Í þessari ritgerð er lögð áhersla 

á að skoða þróunina og mikilvægi þess að hafa Heimsmarkmiðin 17 hjá Sameinuðu þjóðunum 

til hliðsjónar og finna þau markmið sem snerta Hampiðjuna og sem hún getur unnið að. Einnig 

er mikilvægt að skoða Heimsmarkmiðin til þess að tengja saman þau markmið sem fyrirtækið 

vill vinna að og þeim sem að Sameinuðu þjóðirnar hafa sett til heildstæðri sjálfbærni verði náð 

(Metzger, Pino, Prowitt, Goodward og Perera, 2012).  

Mynd 4 - Uppbygging sSwot pýramídans (Metzger, Pino, Prowitt, Goodward og Perera,  2012). 

 

Mynd 4 hér að framan sýnir uppbyggingu sSwot pýramídans, en hver tölustafur eða 1-8 

táknar það í hvaða röð ferlið á sér stað.  

 

3.2 Öflun þekkingar um bakgrunn verkefnisins 
Tölvupóstur var sendur á tíu stærstu sjávarútvegsfyrirtæki Íslands, ásamt því sem sendur var 

póstur á Völku, Marel, Skagann 3x, Festu og SFS. Hér að neðan má sjá töflu um hvernig efni í 

verkefnið var fundið, þ.e.a.s. hvernig orðin voru sett inn til þess að finna það ásamt því að segja 

hvenær leitað var að því.  

Tafla 3 - Helstu leitarorð verkefnis og hvenær leitað var af þeim 

Tilefni leitar Samsetning Hvenær leitað 

Staða þekkingar  Umhverfisstjórnunarkerfi  5. mars 2020 

Staða þekkingar  Stjórnunarstaðlar  21. febrúar 2020 

Aðferðir  sSwot  10. febrúar 2020 

Inngangur og staða 
þekkingar  

Heimsmarkmiðin 17  10. febrúar 2020 

Staða þekkingar  ISO 14001 staðall  13. febrúar 2020 

Staða þekkingar  PDCA  13. febrúar 2020 

Staða þekkingar  Umhverfisvottanir  5. mars 2020 

Aðferðir Workshop method 15. apríl 2020 

Aðferðir Megindlegt viðtal 12. apríl 2020 

 

Tekið var óformlegt viðtal við Hildi Hauksdóttur en við skipulagningu og útfærslu þess var stuðst 

við aðferðafræði megindlegra viðtala. Það felur í sér að lagt er upp með ákveðnar 

grunnspurningar en ekki leitast eftir því að fara neitt nánar ofan í svörin  (Markaðs- og 

miðlararannsóknir, e.d.). 

 

3.3 Vinnustofa hjá Hampiðjunni með SVÓT greiningu á 
heimsmarkmiðum 

Þegar skipuleggja skal vinnustofu er fyrsta skrefið að byrja á því að hugsa hvert markmiðið sé 

með henni og hvaða niðurstöðum leitast er eftir. Næst skal ákveða hvernig vinnustofan skuli 

vera sett upp og hvernig hægt sé að fá þátttakendur til þess að taka sem mestan þátt í henni. 

Þar næst skal reyna að stjórna hversu mikinn tíma þátttakendur fá til að ræða efni 

vinnustofunnar, en margir einstaklingar eiga það til að tala of lengi og mikið ef að þeir fá 

tækifæri til þess. Það er því best að reyna að finna leið til þess að halda því í skefjum eins og t.d. 

með litlum auðum miðum sem allir setja sitt sjónarhorn niður á og líma svo á töflu eða blað, en 

passa skal að gefa þátttakendum ekki of mikinn tíma heldur að búið sé að ákveða tímamörk sem 

að hver þátttakandi fær. Passa skal að alltaf sé eitt verkefni klárað í einu áður en farið er í næsta 

til þess að forðast það að þátttakendur týnist í efninu, en í lok hvers verkefnis getur verið sniðugt 

að fá hópinn til þess að kynna niðurstöður sínar áður en farið er í næsta verkefni (Garner, 2014). 

Þann 9. mars hélt höfundur þessa verkefnis vinnustofu sem sett var upp með þeirri aðferð 

sem lýst er hér að ofan á skrifstofu Hampiðjunnar á Skarfabakka í Reykjavík. Tilgangur hennar 

var að fá sýn þeirra sem tóku þátt í vinnustofunni á þeim Heimsmarkmiðum sem að snerta 

Hampiðjuna og gera SVÓT greiningu á þeim. Markmið vinnustofunnar var að fá þá aðila sem 

tóku þátt í henni til þess að hugsa um Heimsmarkmiðin sem að snerta Hampiðjuna auk þess að 

reyna opna augu þeirra fyrir þeim styrkleikum, veikleikum, ógnum og tækifærum sem lægju í 

hverju markmið fyrir sig sem að farið var yfir. Byrjað var á því að senda öll Heimsmarkmiðin í 

tölvupósti á þá þrjá einstaklinga sem að höfundur þessa verkefnis bað um að taka þátt í þessari 

vinnustofu, en þeir gegna allir lykilstörfum í Hampiðjunni. Þetta voru forstjóri, 

veiðarfærahönnuður og framleiðslustjóri Hampiðjunnar. Einstaklingarnir voru beðnir um að 

velja úr þau Heimsmarkmið sem að þeim fannst snerta Hampiðjuna, en höfundur hafði sjálf 

valið þau Heimsmarkmið sem að henni fannst snerta Hampiðjuna án þess að einstaklingarnir 

þrír fengju að sjá þau. Þegar að þeir höfðu sent höfundi til baka þau markmið sem að þeim 

fannst snerta Hampiðjuna voru þau markmið ásamt þeim sem að höfundi fannst snerta 

Hampiðjuna sett saman í word skjal. Þar á eftir var skjalið sent á þessa þrjá einstaklinga og þeir 

látnir kynna sér markmiðin. Höfundur boðaði einstaklingana í vinnustofu þar sem að hann hafði 

sett hvert markmið niður á blað og gert kassa á það fyrir hvert skref, þ.e.a.s. styrkleika, veikleika, 

ógnanir og tækifæri. Í vinnustofunni fengu þátttaekndur litla auða miða sem að þeir áttu að 

skrifa á það sem þeim fannst vera ógn, tækifæri, veikleiki og styrkleiki fyrir hvert markmið. Alls 

voru þetta sex markmið sem voru greind, en þau voru: jafnrétti kynjanna, góð atvinna og 

hagvöxtur, nýsköpun og uppbygging, ábyrg neysla og framleiðsla, aðgerðir í loftlagsmálum og 

líf í vatni. Líkanið og hvernig niðurstöður vinnustofunnar voru settar fram má sjá á mynd 5 hér 

að neðan.  

Mynd 5 - Líkanið sem styrkleikum, veikleikum, ógnunum og tækifærum verða raðað upp í

Styrkleikar Veikleikar

Ógnanir Tækifæri

SVÓT-
Greining

4 Niðurstöður 
Í þessum hluta verkefnisins verður gert grein fyrir niðurstöðum rannsóknarinnar. Í fyrstu verður 

gerð skil á niðurstöðum úr SVÓT greiningu sem gerð var af höfundi á Hampiðjunni. Í kjölfari af 

þeirri greiningu verður gert skil á SVÓT greiningu á Heimsmarkmiðum Sameinuðu þjóðanna sem 

snerta rekstur Hampiðjunnar, en í henni tóku þátt þrír aðilar úr Hampiðjunni sem eiga það allir 

sameiginlegt að gegna lykilstöðum hjá Hampiðjunni. Í framhaldi af því verður greint frá því hvað 

Hampiðjan hefur gert undir hverju Heimsmarkmiði sem snertir hana og staða umhverfismála 

hjá Hampiðjunni kynnt. 

 

4.1 Niðurstöður úr SVÓT greiningu á Hampiðjunni 

 

Mynd 6 - Punktar úr SVÓT greiningu á Hampiðjunni 

Styrkleikar
•Endurnýting, endurvinnsla og förgun á 
veiðarfæraúrgangi

•Leiðandi í veiðarfæragerð
•Ávalt nýjasta og besta tæknin
•Stöðug þróun á veiðarfærum
•Hampiðjan er víða í heiminum
•Er ekki einungis í veiðarfæragerð, heldur 
einnig í öðrum greinum

•Styður umhverfisverndarsamtök

Veikleikar
•Mikil pappírsnotkun
•Mikið plast
•Útflutningur á efni til endurvinnslu
•Notkun á blöndu af tveimur efnum í flottrolli

Ógnanir
•Áframhaldandi hlýnun í heiminum
•Mikil mengun í sjónum
•Umhverfissamtök herja í dag á fyrirtæki
•Misskilningur á því að allt plast sé vont

Tækifæri
•Setja upp flokkun
•Minnka pappírsnotkun
•Efla vitund hjá starfsfólki á umhverfinu
•Hvetja viðskiptavini til aukinnar flokkunar og 
endurnýtingar

•Halda nýsköpun og vöruþróun áfram
•Komast inn á nýja markaði

SVÓT-
Greining

Hér að framan má sjá mynd 6, en á henni eru helstu niðurstöður úr SVÓT greiningu sem gerð 

var á Hampiðjunni. Í texta hér að neðan verða svo gerð skil á ógnunum, tækifærum, styrkleikum 

og veikleikum hjá Hampiðjunni.  

 

4.1.1 Ógnanir 
Eftir að hafa skoðað þær ógnanir sem að geta staðið í vegi fyrir Hampiðjunni, má sjá að sumar 

eru stærri en aðrar og erfiðari við að eiga. Áframhaldandi hlýnun í heiminum getur orðið til þess 

að til dæmis lífríki gæti þurrkast út og yfirborð sjávar hækkað. Mikil mengun er í sjónum sem 

eykst stöðugt veldur skaða á lífríkinu í honum sem hefur keðjuverkandi áhrif fyrir þjóðir sem 

nýta sér auðlindir hafsins sem og fyrirtæki eins og t.d. Hampiðjuna sem að selur veiðarfæri til 

nýtingar þessara auðlinda. Undanfarið hafa umhverfissamtök látið sér þessi mál snerta og þrýst 

á fyrirtæki til að bæta rekstur sinn og aðlaga hann að minnkandi umhverfisáhrifum þeirra, en af 

því gæti Hampiðjunni stafað ógn vegna þess að hún t.d. notar mikið plast í sinni framleiðslu. Í 

dag má einnig greina það á umræðunni í samfélaginu að mörgum þykir allt plast vera vont, sem 

er alls ekki gott fyrir fyrirtæki eins og Hampiðjuna sem að vinnur mikið með plast. 

 

4.1.2 Tækifæri 
Þegar að við höfum skoðað ógnanir sem kunna að standa í vegi fyrir fyrirtækinu má sjá tækifæri 

til að gera betur í daglegum rekstri Hampiðjunnar. Í húsakynnum Hampiðjunnar er gott tækifæri 

til þess að setja upp vandlega skipulagða flokkun, en ásamt því að setja upp flokkunarkerfi væri 

gott ef fyrirtækið myndi leggja sig fram í að minnka pappírsnotkun. Hampiðjan ætti að efla 

vitund hjá sínu starfsfólki á umhverfinu og hvetja þau til þess að notast við umhverfisvænar 

úrlausnir og vera framsækin. Hampiðjan er í góðri stöðu til að halda áfram að vera leiðandi í 

þróun á veiðarfærum og nýsköpun svo hægt sé að bjóða alltaf upp á það nýjasta hverju sinni. 

Gott tækifæri er fyrir Hampiðjuna að komast inn á nýja markaði með tilkomu 

ljósleiðarakapalsins sem hún hannaði. Hampiðjan ætti að hvetja sína viðskiptavini til aukinnar 

flokkunar og endurnýtingar. 

4.1.3 Styrkleikar 
Þegar styrkleikar Hampiðjunnar eru skoðaðir er marga að finna og því augljóst að fyrirtækið er 

að standa sig vel í hinum ýmsu málum. Hampiðjan tekur á móti veiðarfæraúrgangi og sér um 

að endurnýta eða farga honum, en ef hægt er að endurnýta veiðarfæraúrgang sér Hampiðjan 

um það að koma honum í endurvinnslu þar sem hann er hakkaður niður og úr verður til efni til 

plastgerðar. Hampiðjan er í stöðugri þróun með veiðarfæri til þess að gera þau léttari og minnka 

þannig eldsneytiseyðslu skipa sem og til þess að fara betur með hafsbotninn, en Hampiðjan er 

leiðandi í veiðarfæragerð og í allri þeirri þjónustu sem að henni kemur. Hampiðjan er ávallt með 

nýjustu og bestu tæknina, en hún selur dýr veiðarfæri úr sterkum og vönduðum efnum sem 

hafa minna flatarmál í sjónum og eru því endingargóð og minnka kolefnissporið auk þess sem 

þau bæta kjörhæfni og auka gæði/virði þess afla sem fæst hverju sinni. Hampiðjan selur sínar 

vörur víða í heiminum sem að setur hana í mjög sterka stöðu gagnvart öðrum fyrirtækjum í 

sambærilegum rekstri, en hún er þó ekki einungis í veiðarfæragerð heldur selur hún einnig vörur 

sínar í fiskeldis- og olíuiðnað auk annarra djúpsjávarverkefna. Hampiðjan hefur unnið að 

nokkrum samstarfsverkefnum með öðrum fyrirtækjum eða samtökum eins og t.d. Brim og 

Hafrannsóknarstofnun um mælingar á kjörhæfni pokanna og sýna niðurstöður aukna kjörhæfni. 

Þar að auki hefur Hampiðjan unnið náið með umverfisverndarsamtökum, en hún er aðal 

styrktaraðili Bláa hersins sem eru umhverfisverndarsamtök sem leggja sína áherslu á baráttu 

við plastmengun í hafinu. 

 

4.1.4 Veikleikar 
Eins og hvert annað fyrirtæki hefur Hampiðjan veikleika. Suma af þeim er hægt að koma í veg 

fyrir en aðrir verða alltaf til staðar og lítið hægt að gera en að standa sig betur á öðrum stöðum 

til að jafna út þann veikleika sem er óumflýjanlegur. Mikil plast- og pappírsnotkun er í 

fyrirtækinu ásamt því að allt efni sem á að endurvinna er sent út, en í flutningunum felst auka 

mengun út í loftslagið sem verður þó ef til vill óumflýjanleg þar sem að Ísland er of lítill markaður 

eins og er til þess að hafa hér sjálfbæra endurvinnslu fyrir efni Hampiðjunnar. Stærsti veikleiki 

Hampiðjunnar mætti þó segja að væri notkun þeirra á blöndu af tveimur efnum í flottroll sín, 

nylon og polyethylene en það mætti mögulega laga með aukinni vöruhönnun og gera þá allt úr 

nyloni. Veikleika Hampiðjunnar má þó einnig finna á sviði umhverfismála, en þeir hafa ekki sett 

sér skýr og mælanleg markmið auk þess að þeir geta gert betur í flokkunarmálum hjá sér. Þar 

að auki vantar þá að innleiða hjá sér umhverfisstjórnunarkerfi í Hampiðjunni á Íslandi. 

 

4.2 SVÓT Greining á heimsmarkmiðum Sameinuðu 
þjóðanna sem snerta rekstur Hampiðjunnar 

Í dag þurfa allir að leggjast á eitt og hjálpast að, það er því mikilvægt að fyrirtæki sem og 

einstaklingar skoði þau Heimsmarkmið sem að Sameinuðu þjóðirnar hafa markað fyrir sjálfbæra 

þróun og athugi hvort að þau geti haft áhrif á einhver heimsmarkmið svo hægt verði að ná 

þessum markmiðum fyrir árið 2030. Eftirfarandi eru niðurstöður unnar úr vinnustofu með 

lykilstarfsmönnum Hampiðjunnar.

Jafnrétti kynjanna verði tryggt og staða allra kvenna og 

stúlkna styrkt 

Þetta markmið var valið vegna þess ríkur vilji er innan Hampiðjunnar til 

þess að auka traust til kvenna í þessari atvinnugrein en gæta verður að hagsmunum beggja 

kynja. Mikilvægt er að fyrirtæki í dag stuðli að jafnrétti kynjanna, komi fram við og horfi á 

möguleika beggja kynja á sama hátt. Í samsteypu Hampiðjunnar er meirihluti starfsmanna 

konur, þó svo að um frekar karllæga atvinnugrein sé að ræða. 

 

Styrkleikar 

- Jöfn laun fyrir sömu vinnu. 
- Þekkt innan samstæðunnar að konur standa sig vel í sínum störfum og sem 

stjórnendur. 
- Mikill vilji til þess að ráða konur í ábyrgðarstöður. 

Veikleikar 

- Erfitt að fá konur í vinnu/nám í netagerð hér á landi. 
- Fáar konur menntaðar sem veiðarfæratæknar. 
- Greinin höfðar síður til kvenna. 

Ógnanir 

- Krafa samfélagsins að fleiri konur séu í mismunandi stöðum fyrirtækja. 

Tækifæri 

- Hvetja konur til að mennta sig í veiðarfæratækni. 

Stuðla að viðvarandi sjálfbærum hagvexti og arðbærum 

og mannsæmandi atvinnutækifærum fyrir alla 

Þetta markmið var valið vegna þess að Hampiðjan er í fararbroddi á 

sínu sviði og fyrirtækið fer sífellt stækkandi. Hampiðjan er mjög 

framarlega í veiðarfæragerð og er alþjóðlegt fyrirtæki. Mikil tækifæri 

eru innan atvinnugreinarinnar og sífellt eru fleiri störf að myndast sem að krefjast aukinnar 

menntunar og þekkingar.  

 

Styrkleikar 

- Fyrirtækið er í fararbroddi og vinnur sífellt stærri markaðsheild frá 
keppinautum sem bjóða starfsfólki sínu lakari aðbúnað og kjör. 

- Stórt og alþjóðlegt fyrirtæki sem vinnur eftir lögum og reglum í hverju landi 
þar sem réttindi starfsfólks er virt. 

- Öflugt vöruþróunarstarf. 
- Nútímalegir stjórnunarhættir. 
- Mikil áhersla á upplýsingatækni og nýtingu hennar. 
- Stuðningur við aukna menntun innan greinarinnar. 
- Fleiri störf eru að skapast sem krefjast háskólamenntunar. 

Veikleikar 

- Engir veikleikar voru greindir tengt heimsmarkmiði 8. 

Ógnanir 

- Samkeppni við láglaunasvæði. 
- Vanhugsuð afstaða umhverfisverndarsamtaka til veiða. 
- Ódýrt vinnuafl og nútíma þrælahald t.d. meðal samkeppnisaðila í Asíu sem 

geta þá fyrir vikið boðið vöru sína á lægra verði. 

Tækifæri 

- Að beita sér gegn því að réttindi séu brotin á vinnuafli. 
- Þróa veiðarfæri sem auka afkastagetu í veiðum fyrir fyrirtæki. 

Byggja upp viðnámsþolna innviði fyrir alla, stuðla að 

sjálfbærri iðnvæðingu og hlúa að nýsköpun 

Þetta markmið var valið vegna þess að  Hampiðjan er með stanslausa 

vöruþróun og hefur sett sér háleit markmið hvað það varðar. 

Hampiðjan er á fleiri en einum markaði og og kappkostar sig á því að 

gera alltaf betur og betur.  

 

Styrkleikar 

- Hampiðjan er öflug í nýsköpun og vöruþróunarstarfi ásamt því að hafa háleit 
markmið í vöruþróun og nýsköpun. 

- Kaup á fyrirtækjum/stofnunum erlendis styrkir Hampiðjuna í sinni 
uppbyggingu og nútímavæðingu. 

Veikleikar 
- Engir veikleikar voru greindir tengt heimsmarkmiði 9. 

Ógnanir 

- Gæti verið tekin ákvörðun um að banna loðnuveiðar til þess að styrkja aðra 
fiskstofna eða banna flottroll. 

Tækifæri 

- Hampiðjan getur haft áhrif á atvinnugreinina með aðstoð við innleiðingu 
ferla, tækni og efna til að stuðla að meiri sjálfbærni og umhverfisvænni 
veiðarfæra t.d. með Dynice optical data kaplinum. 

- Auka enn frekar nýsköpun innan fyrirtækisins. 
- Færa fyrirtækið inn á markaði sem eru í vexti og þarfnast fagþekkingar. 

Sjálfbær neyslu- og framleiðslumynstur verði tryggð 

Þetta markmið var valið vegna þess að Hampiðjan ætti ætíð gæta 

umhverfisins við sína vinnu. Mikilvægt er að fyrirtæki í dag hugsi um 

þau áhrif sem þau geta haft á umhverfið og auðlindina með sinni 

atvinnu. Með því að hafa umhverfið og auðlindina ætíð í huga og reyna 

að gera alltaf betur vinnur, má koma í veg fyrir spillingu á umhverfinu sem og auðlindinni. 

 

Styrkleikar 

- Vinna hafin við að móta umhverfisstefnu fyrir Hampiðjuna. 
- Grunnframleiðslan er ISO 14001 vottuð. 
- Mikill skilningur á því hvað hefur áhrif á umhverfið. 
- Endurvinnsluhefðir eru sterkar innan fyrirtækisins. 
- Vönduð meðferð efna og efnablandna. 
- Lífræn leysiefni nánast ekki notuð lengur. 
- Framleiðsluvörur eru umhverfisvænar vegna langs líftíma miðað við 

samkeppnisaðila. 

Veikleikar 
- Mjög neikvæð ímynd á plasti. 
- Sum veiðarfæri eru ekki endurvinnsluvæn. 

Ógnanir 

- Umhverfissamtök og máttur þeirra. 

Tækifæri 

- Bæta ímyndina og selja vöru sem er umhverfisvænni en hjá 
samkeppnisaðilunum, en t.d. eru gæði viðurkennd í veiðarfærum til að draga 
úr sóun. 

- Þróa veiðarfæri sem eru auðveldari í endurvinnslu. 
- Minnka rýrnun. 
- Lágmarka orkunotkun. 
- Kynna núverandi styrkleika í veiðarfærum betur sem umhverfisvænan kost. 
- Með bættum gæðum verður vara umhverfisvænni. 

Grípa til bráðra aðgerða gegn loftslagsbreytingu og 

áhrifum þeirra 

Þetta markmið var valið vegna þess að Hampiðjan ætti ætíð að hvetja 

starfsmenn sína til þess að flokka og hugsa um umhverfið, bæði innan 

sem og utan vinnustaðar. Mikilvægt að einstaklingar sem og fyrirtæki í 

dag hugsi ætíð hvaða áhrif þau hafa á auðlindina á hverjum degi og reyni að finna lausn á því til 

þess að gera sporna gegn mengun. 

 

Styrkleikar 

- Hvati til starfsmanna til að nota umhverfisvænni ferðamáta. 
- Stuðningur við umhverfisvæna þætti t.d. notkun á rafbílum. 
- Í heildina hafa veiðarfæri Hampiðjunnar minni kolefnisspor en keppinautar 

þeirra bjóða. 

Veikleikar 
- Engir veikleikar voru greindir tengt heimsmarkmiði 13. 

Ógnanir 

- Engar ógnanir voru greindar tengt heimsmarkmiði 13. 

Tækifæri 
- Veiðarfæri með meiri veiðni draga úr notkun jarðefnaeldsneytis. 
- Lágmarka orkunotkun. 
- Kolefnisjafna starfsemi Hampiðjunnar með t.d. gróðursetningu. 

Vernda og nýta hafið og auðlindir þess á sjálfbæran hátt í 

því skyni að stuðla að sjálfbærri þróun 

Þetta markmið var valið vegna þess að Hampiðjan er veiðarfærafyrirtæki 

og er því í góðri stöðu til þess að sporna gegn mengun sjávar með því að 

gera endingargóð veiðarfæri og ætíð bjóða viðskiptavinum sínum upp á það besta sem hægt er 

að bjóða. Mikilvægt er að reyna minnka plast og olíu í sjónum til þess að sporna gegn 

áframhaldandi súrnun sjávar. 

 

Styrkleikar 

- Veiðarfæri eru hönnuð til að velja sem best þann fisk sem sóst er eftir. 
- Virk þátttaka í hreinsun umhverfisins. 
- Stuðningur við umhverfisverndarsamtökin Blái Herinn. 
- Vönduð veiðarfæri slitna minna og valda þar af leiðandi minni mengun. 
- Samstarf Hampiðjunnar og Hafrannsóknarstofnun er mjög gott og margar 

sameiginlegar rannsóknir hafa verið gerðar með henni. 

Veikleikar 
- Lítil þekking á því hver umhverfisáhrifin eru á lífríki sjávar. 
- Skortur á fjármunum í hafrannsóknir. 

Ógnanir 

- Breytingar í vistkerfum, eins og t.d. hjá loðnunni og þorskinum. 
- Minni sala á veiðarfærum. 

Tækifæri 

- Halda áfram góðu samstarfi við Hafrannsóknarstofnun. 
- Koma með nýjar vörur á markað til þess að gera veiðarfæri umhverfisvænni. 
- Þróa tækni til að velja tegundir sem veiða skal með tilliti til stærðar. 
- Þróa veiðarfæri sem auka afkastagetu í veiðum með minni tilkostnaði. 
- Þróa veiðarfæri sem fara betur með veiðistofna og eykur nýtingu þeirra. 

4.2.1 Greining á því hvað Hampiðjan hefur þegar gert undir hverju 
heimsmarkmiði sem snertir hana ? 

Hampiðjan vill hafa hag viðskiptavina og samfélagsins að leiðarljósi við sína daglegu vinnu, 

ásamt því að efla starf sitt (Hjörtur Erlendsson, munnleg heimild, 9. mars 2020). Það var því 

mikilvægt að skoða öll Heimsmarkmiðin og sjá hvað Hampiðjan hefur nú þegar gert eða gæti 

gert undir hverju heimsmarkmiði sem að snertir starfsemi fyrirtækisins.  

 

Í samstöðu Hampiðjunnar vinna margar konur, hvort sem það er í skrifstofuvinnu, 

veiðarfæragerð eða verksmiðjunni. Hampiðjan hefur stutt vel við bakið á þeim konum sem að 

vinna í dag innan fyrirtækisins og vilja að fleiri konur sæki í iðnaðinn (Hjörtur Erlendsson, 

munnleg heimild, 9. mars 2020). 

 

Hampiðjan hefur seinustu ár verið fremur framarlega í veiðarfæragerð og er alþjóðlegt fyrirtæki 

með góða og skilvirka stjórnunarhætti. Hampiðjan fylgir lögum og reglum í því landi sem hún 

eða annað fyrirtæki innan samsteypunnar er og virðir ávallt réttindi starfsfólks síns. 

Jafnrétti kynjanna verði tryggt og staða 
allra kvenna og stúlkna styrkt
• Margar konur innan samstæðunar
• Aukinn vilji að fá fleiri konur í iðnaðinn

Stuðla að viðvarandi sjálfbærum hagvexti 
og arðbærum og mannsæmandi 
atvinnutækifærum fyrir alla
• Alþjóðlegt fyrirtæki með skilvirka stjórnunarhætti
• Fylgir lögum og reglum og virðir réttindi starfsfólks

Nýsköpun og vöruþróun skiptir gríðarlega miklu máli eins og slagorð Hampiðjunnar segir 

„Relentless Product development is the essence of our being“ en t.d. er stöðug þróun á 

ljósleiðarakaplinum sem Hampiðjan framleiðir og þeim möguleikum sem að liggja þar (Einar 

Skaftason, munnleg heimild, 20. janúar 2020). 

 

Hampiðjan er ætíð að þróa nýja hluti til þess að minnka áhrifin á umhverfið og eru því oftar en 

ekki með nýjustu tæknina í veiðarfæragerð, en þar má t.d. nefna ljósleiðarakapalinn sem mun 

gera veiðarfæri enn öflugri. 

 

Hampiðjan tekur á móti veiðarfæraúrgangi og sér um að koma honum í endurvinnslu. Flokkun 

á öðrum úrgangi en veiðarfærum eins og t.d. pappír og öðrum ílátum er þörf, en gott væri ef 

að settar væru upp flokkunartunnur á kaffistofunni.  

Grípa til bráðra aðgerða gegn 
loftlagsbreytingum og áhrifum þeirra
• Veiðarfæraúrgangur flokkaður og honum komið í 

endurvinnslu
• Vönduð og góð veiðarfæri úr sterkum efnum með langan 

líftíma

Byggja upp viðnámsþolna innviði fyrir alla, 
stuðla að sjálfbærri iðnvæðingu og hlúa að 
nýsköpun
• Stöðug vöruþróun og nýsköpun skiptir miklu máli
• Miklir möguleikar í áframhaldandi þróun á ljósleiðarakapli

Sjálfbær neyslu- og framleiðslumynstur 
verði tryggð
• Nýjasta tæknin
• Stanslaus þróun til hins betra



 

 33 

Einnig þarf að finna lausn til þess að minnka pappírssóun eins og t.d. með ”rent a prent” 

kerfi frá Origo sem að er grænt skref í átt að minni pappírssóun og getur lækkað árlegan 

prentkostnað um allt að 30% ásamt því sem hægt er að fækka prenturum um 40% (Origo, e.d.). 

Hampiðjan gerir sig út fyrir góð og vönduð veiðarfæri sem gerð eru úr sterkum efnum 

með lengri líftíma og minnka kolefnisfótsporið frá frumframleiðslu og út líftímann. Sterk og 

vönduð efni hafa minna flatarmál sem að dregur úr viðnámi veiðarfæra t.d. með DynIce köðlum 

og advant neti. 

Veiðni veiðarfæra skiptir miklu máli en aukin veiðni veiðarfæris dregur úr kolefnislosun 

í sjálfbærum fiskveiðistjórnunarkerfum. Til að mynda eru flottroll og nót mjög umhverfisvæn í 

samanburði við önnur þegar að skoðaðir eru olíunotkunarstuðlar í umhverfisskýrslu SFS, en í 

henni segir ,,út frá loftslagssjónarmiðum er æskilegt að ná sem mestum afla í veiðarfæri þar 

sem minnstrar olíu er krafist. Nót og flotvarpa eru í þeim flokki“. Ef skoðuð eru öll veiðarfæri 

saman þá má sjá að botnvarpa vegur þyngst á veiðum samanborið við önnur veiðarfæri, en 

skýringin á því er sú að hún er dregin eftir hafsbotninum eða mjög nálægt honum og fer því 

mikil orka í að draga hana. Hér áður fyrr var mikið notast við bobbinga á botnvörpum, en nú í 

dag er notast við fótreipi og svokallaða ,,hoppera“ og dragast því ekki lengur toghlerarnir á botni 

sjávar. Veiðarfæri sem að þarfnast ekki eins mikillar orku eins og t.d. lína, net, dragnót, hringnót 

eða flotvarpa geta sparað skipum mikið eldsneyti. Sífellt er verið að þróa veiðarfæri til þess að 

auka afla á sókngreiningu og til þess að minnka einnig olíunotkunina. Frá því á níunda 

áratugnum hafa verið settar þó nokkrar lausnir í veiðarfæragerð fram og allar snúast þær um 

það sama, að auka sóknargetu og minnka olíunotkun. Nefna má t.d. þróun og smíði á toghlerum 

og einnig háþróað Dyneema efni sem er bæði létt og sterkt gerviefni fyrir allskonar álag í 

vörpum en það kemur einnig í staðinn fyrir togvír fyrir flotvörpur (Samtök fyrirtækja í 

sjávarútvegi, 2017, bls. 11-12).  

Veiðarfæri og sjálfar veiðarnar eru tveir þættir sem hafa mestu áhrifin á það hversu mikla olíu 

skip notar. Veiðarfærapörun við skip skiptir því miklu máli en rétt stærð af veiðarfærum fyrir 

hvert skip dregur úr kolefnislosun, en skip eru hönnuð með ákveðna toggetu og vanalega er 

hagkvæmast að keyra aðalvél á 70-80% álagi. Um árabil hefur toggetuútreikningur 

verið notaður til að para saman skip og flottroll fyrir væntanlega kaupendur en einnig til þess 

að geta veitt ráðgjöf eftir honum. Veiðarfæri þurfa misjafna orku og skiptir því miklu máli að 

valið sé veiðarfæri í samræmi við stærð skips (Samtök fyrirtækja í sjávarútvegi, 2017, bls. 11).  

Hampiðjan hefur verið að þróa samsetningu á T90 pokum með DynIce Quicklines til að 

bæta kjörhæfni og auka gæði/virði þess afla sem fæst. Samstarfsverkefni hafa verið í gangi á 

milli Hampiðjunnar, Brim og Hafrannsóknarstofnunnar um mælingar á kjörhæfni pokanna og 

niðurstöður úr þeim mælingum sýna aukna kjörhæfni. Aukin kjörhæfni merkir að pokinn skilar 

betur út fisk sem að er undir ákveðinni stærð og á sama tíma heldur hann betur inni fiski sem 

er yfir þeirri stærð og því er í raun hægt að stilla pokann af með möskvastærð og velja þannig 

hvaða stærð á að fara út eins og t.d. ókynþroska en einnig til að sjá til þess að allur fiskur sem 

er yfir 60 cm sé veiddur (Einar Skaftason, munnleg heimild, 20. febrúar 2020). 

Tegundaval skiptir miklu máli en veiðarfæri eru hönnuð út frá ákveðinni tegund og sem 

dæmi um það er makríltrollið Gloría 1760 XW, hannað til þess að veiða makríl á yfirborði en 

forðast á sama tíma síld (Einar Skaftason, munnleg heimild, 20. febrúar 2020). 

Hampiðjan sér um að taka á móti öllum veiðarfæraúrgangi sem kemur frá Brim og annast  

að láta annað hvort endurnýta hann eða farga honum, sem spornar gegn mengun og tryggir 

það að hann fari réttan farveg í urðun/endurnýtingu. Hampiðjan vinnur náið með SFS og skilar 

Hampiðjan öllum tölum til SFS um útflutt magn af veiðarfæraúrgangi frá Brim og öðrum 

sjávarútvegsfyrirtækjum, sem síðan sér svo um það að koma tölunum áfram til úrvinnslusjóðs. 

Landssamband íslenskra útvegsmanna (LÍÚ) sem nú ber nafnið Samtök fyrirtækja í sjávarútvegi 

Vernda og nýta hafið og auðlindir þess á sjálfbæran 
hátt í því skyni að stuðla að sjálfbærri þróun
• Veiðarfærapörun við hvert skip til að minnka kolefnislosun
• Veiðarfæri nota mismunandi magn af orku
• Tegundaval

(SFS) gerði þann 29. ágúst árið 2005 samning við úrvinnslusjóð um að samtökin beri ábyrgð á 

að úrgangsveiðarfæri úr gerviefnum séu endurunnin. Allur veiðarfæraúrgangur sem hægt er að 

nýta aftur er sendur úr landi til Litháen og hann þaðan seldur til erlendra endurvinnslustöðva 

þar sem góðar plastendurvinnslur eru, en þar er hann þveginn í endurvinnslustöðvum og 

hakkaður niður í smáar agnir sem að síðan eru flokkaðar. Að því loknu ferli verður til efni til 

plastgerðar sem fer að mestum hluta í raf- og bílaiðnað (Brim, 2018).  

Tafla 4 - Ráðstöfun á veiðarfæraúrgangi á vegum SFS árið 2016 í Kg 

Ráðstöfun/Tegund Magn Endurvinnsla Urðun 

Fiskitroll PE/PP/PEP 517.731 517.731 
 

Flottroll PA-Multifilament 132.620 132.620 
 

Nótaefni PA-Multifilament 380.250 380.250 
 

Netafskurður PA-Monofil-ament 42.250 42.250 
 

Lína PA Impregnated 36.000 
 

36.000 

Netateinar og kaðlar PES PE+PA 18.000 12.400 5.600 

Flot 4.800 4.800 
 

Rockhoppers 90.680 
 

90.680 

Brotamálmur 75.000 75.000 
 

Samtals: 1.297.331 1.165.051 132.280 

 

Tafla 4 hér að framan sýnir ráðstöfun á veiðarfæraúrgangi á vegum SFS árið 2016 í kílóum. 

Alls fór 517.731 kg af veiðarfærum úr gerviefnum (PE/PP/PES) í endurvinnslu og 555.120 kg af 

flottrolli, nótaefni og netaafskurði úr PA plasti í endurvinnslu. Í urðun fór 36.000 kg af línu úr 

blönduðu PA plasti ásamt 12.400 kg af netateinum og köðlum úr PES, PE+PA plasti í 

endurvinnslu og 5.600 kg af því sama í urðun, en til saman gerir þetta 18.000 kg. Þar að auki fór 

4.800 kg af floti í endurvinnslu ásamt 78.000 kg af veiðarfærum úr gerviefnum frá öðrum 

endurvinnslustöðvum (Ársskýrsla Úrvinnslusjóðs, 2016, bls. 11). 

Síðan að SFS byrjuðu að skipta sér að þessum málum hefur verið endurunnið rúm 8.400 

tonn af veiðarfæraúrgangi, en það gera 15.000-16.000 m3 eða 260 fjörutíu feta gáma og telur 

þetta tímabil samtals 11 ár eða frá 2006 til 2016. Af öllum veiðarfæraúrgangi úr gerviefni sem 

safnaðist saman á þessu tímabili var í kringum 96% endurunnið, en það er mun meira magn en 

markmiðið var í upphafi að ná eða 50-60%. Ekkert skilagjald er tekið en í staðinn sér SFS um 

þetta verkefni og ber ábyrgð á því fyrir hönd sjávarútvegsins (Samtök fyrirtækja í sjávarútvegi, 

2017, bls. 27). 

 

4.2.2 Staða umhverfismála hjá Hampiðjunni 
Við upphaf þessa verkefnis var staðan á umhverfismálum Hampiðjunnar á Íslandi sú að ekkert 

almennilegt flokkunarkerfi var í gangi innan fyrirtækisins. Skrifstofa Hampiðjunnar flokkaði 

skrifstofupappír og ruslatunnur fyrir almennt sorp voru við hvert skrifborð. Í kjölfarið hafa átt 

sér stað jákvæðar umbætur í Hampiðjunni, en á meðan að þessari verkefnavinnu stóð fór 

Hampiðjan í aðgerðir í flokkun, með það markmið í huga að urða minna og flokka mun betur. 

Fór því höfundur og aðilar frá Hampiðjunni í það að skipuleggja nýtt flokkunarferli í fyrirtækinu.  

Starfsmaður frá Terra var fenginn til þess að leggja fram tillögur og fræða hvaða lausnir í boði 

væri. Fór það svo að í dag er plast, pappi, lífrænn úrgangur og ál flokkað hjá Hampiðjunni en þó 

mismunandi eftir því hvort um sé að ræða skrifstofu fyrirtækisins eða netaverkstæði og lager 

þess, en á netaverkstæði og lager má finna eina tunnu sem í má fara plast, pappi og ál ásamt 

því að flokkaður er lífrænn úrgangur í aðra tunnu. Á skrifstofunni er síðan flokkað pappa, plast 

og lífrænan úrgang en með plastinu er hægt að setja litla álhluti.

5 Umræður 

 

Mynd 7 - Yfirlit yfir hvernig umræður byggjast upp 

 

5.1 Umhverfisáhrif og komandi kynslóðir 
Ungt fólk er mjög upplýst, en það veit hvað það er að gera vitlaust og hefur áhyggjur af því að 

komandi kynslóðir muni ekki getað notið náttúrunnar og auðlindarinnar eins og núverandi 

kynslóðir. Eins og Gallup kom inn á í sinni rannsókn á umhverfismálum að þá er yngri kynslóðin 

mun tilbúnari til þess að breyta til heldur er sú eldri. Mín skýring á því er sú að eldri kynslóðin 

heldur að það sé ekki hún sem sé að valda þessum umhverfisáhrifum heldur fyrirtæki og 

stjórnvöld og því sé það ekki í þeirra verkahring að taka til hendi og gera eitthvað í þessum 

málum, en er þá sú kynslóð að bíða eftir því að stjórnvöld setji lög um að eitthvað sé gert svo 

hún muni loksins gera eitthvað? Mér finnst vera kominn tími til þess að allir opni augun fyrir 

þeim loftslagsbreytingum sem eru að eiga sér stað, taki saman höndum og vinni saman að því 

að minnka þær. 

 

Umhverfisáhrif 
og komandi 

kynslóðir

Fyrsta skrefið í 
ferlinu

Umhverfis-
stjórnunarkerfi 

og hvatar
Næstu skref

Hampiðjan og 
umhverfisvottunin 

ISO 14001

5.2 Fyrsta skrefið í átt að því að minnka umhverfisáhrif 
Hampiðjunnar, flokkun úrgangs 

Ekki er nein ein rétt leið þegar kemur að því að flokka og þarf hvert og eitt fyrirtæki því að finna 

út hvað hentar sér. Það er vitað mál að margir eiga það til að flækja eða mikla hlutina fyrir sér 

að óþörfu, en yfirleitt þarf ekki að fara í neinar svakalegar breytingar í flestum fyrirtækjum. Það 

er t.d. góð byrjun að flokka allt plast, pappír og lífrænan úrgang og láta svo sorphirðufyrirtæki 

koma og losa þetta. Fyrirtæki sem og einstaklingar þurfa því ekki að velta því lengi fyrir sér 

hvernig eigi að byrja að flokka því alltaf þurfum við að byrja einhvers staðar, en bara með því að 

flokka frá pappa og plast þá má strax sjá verulegan mun á þeim úrgangi sem er urðaður. Hvert 

sveitarfélag fyrir sig sér um sorphirðu fyrir sína íbúa. Það væri því einnig góð byrjun fyrir þau 

fyrirtæki og einstaklinga sem vilja byrja að flokka, að skoða það hvaða þjónustu hvert 

sveitarfélag er með. Þar að auki má einnig kaupa sér þjónustu hjá einkaaðilum ef að vilji er fyrir 

því að láta sækja flokkað sorp heim að dyrum. 

Hampiðjan hefur tækifæri einnig á því að koma upp viðskiptamódeli fyrir flokkun og 

endurvinnslu á veiðarfærum því það viðskiptatækifæri er falið í því að selja 

sjávarútvegsfyrirtækjum flokkunar- og endurvinnsluþjónustu. 

 

5.3 Af hverju að innleiða umhverfisstjórnunarkerfi og 
hverjir eru hvatarnir fyrir innleiðingu á því ? 

Mikilvægt er að fyrirtæki sem og einstaklingar standi saman í dag til þess að Heimsmarkmiðum 

Sameinuðu þjóðanna verði hægt að ná fyrir árið 2030. Hvatarnir fyrir því eru til staðar, en það 

eru hvatar eins og t.d. lög og reglur, sáttmálar og alþjóðlegar reglur, viðskiptavinir og birgjar 

ásamt markaðstengdum- og samfélagshvötum. 

Fyrir Hampiðjuna er mikill ávinningur í því að innleiða umhverfisstjórnunarkerfi. Í þessu 

verkefni hafa verið lögð drög að umhverfisstjórnunarkerfi fyrir Hampiðjuna með greiningu á 

núverandi stöðu fyrirtækisins í umhverfismálum sem og tengingu fyrirtækisins við 

Heimsmarkmið Sameinuðu þjóðanna um sjálfbæra þróun með greiningu á styrkleikum, 

veikleikum, ógnunum og þeim tækifærum sem felst í því að leggja sitt að mörkum til þess að ná 

þeim. Þar kemur fram að fyrirtækið hefur þegar lagt af stað í þá vinnu að minnka umhverfisáhrif 

sín, en til þess að fyrirtækið geti gert ennþá betur og lagt sitt markvisst að mörkum til þess að 

við náum settum markmiðum Heimsmarkmiðanna er nauðsynlegt að Hampiðjan setji sér 

mælanleg markmið, fylgi þeim eftir og endurmeti þau eins og farið er fram á í ISO 14001 

vottuninni. Þannig mun Hampiðjan fylgja nýjum straumum í samfélaginu sem er stöðugt að 

verða meðvitaðara um umhverfismál sem endurspeglast í áherslum ríkisvaldsins. Með því að 

hefja innleiðingu á ISO 14001 vottun markar Hampiðjan sér einnig sérstöðu og sýnir forystu í 

innleiðingu umhverfisstjórnunarkerfa hjá fyrirtækjum í sjávarútvegi og tengdum iðnaði. Í því 

felast mörg tækifæri sem nýst geta í markaðssetningu Hampiðjunnar bæði innanlands sem og 

erlendis.  

Með því að fara í þá vinnu núna að innleiða umhverfisstjórnunarkerfi er fyrirtækið líka 

undirbúið undir auknar kröfur frá ríkisvaldinu til fyrirtækja um að taka aukinn þátt í 

umhverfismálunum. Það er vitað mál að í dag standa fyrirtæki frammi fyrir því að viðskiptavinir 

og birgjar séu byrjaðir að hugsa mun meira um umhverfismálin heldur en áður og má því telja 

að með tímanum gætu viðskiptavinir, fjárfestar og birgjar farið að sniðganga þau fyrirtæki sem 

að ekki hugsa um umhverfismálin sín. Fjárfestar og lánveitendur eru í dag byrjaðir að leitast eftir 

því að fjárfesta frekar í fyrirtækjum sem að hugsa vandlega um umhverfismálin heldur en í þeim 

fyrirtækjum sem gera það ekki og því gætu fyrirtæki lent í því að fá ekki lán eða fjárfesta ef þeir 

fara ekki að taka umhverfismál sín föstum tökum. 

 

5.4 Hampiðjan og næstu skref 
Næsta skref Hampiðjunnar eftir þetta verkefni ætti að vera að byrja á því að fylla inn í ISO 14001 

staðalinn og í kjölfarið innleiða hann. Með því að innleiða hann sem fyrst væri Hampiðjan fyrsta 

fyrirtækið tengt sjávarútvegi á Íslandi sem myndi innleiða ISO 14001, en það mætti velta því 

fyrir sér af hverju fyrirtæki í sjávarútvegi eða tengdum iðnaði hafi ekki ennþá farið þá leið að fá 

þessa vottun þótt þeirri spurningu verði ekki svarað hér. Þar á eftir þyrfti að fylgja verkefninu 

vel eftir en til þess að missa ekki vottun verða fyrirtæki að vera stöðugt á tánum í að endurmeta 

og setja sér ný markmið innan málaflokksins. Önnur niðurstaða greiningarvinnu þessa verkefnis 

er tengt Heimsmarkmiði 8 sem segir ,,Jafnrétti kynjanna verði tryggt og staða allra kvenna og 

stúlkna styrkt“ (Heimsmarkmiðin, e.d.). Það má því segja að gott tækifæri liggi þar fyrir 

Hampiðjuna að koma á fót jafnlaunavottun í fyrirtækinu. Hampiðjan þarf að leggja sitt af 

mörkum til þess að sporna við þeirri pappírsnotkun sem er í fyrirtækinu eins og með því að 

skoða prentkerfi sem að hjálpar fyrirtækjum að minnka pappírsnotkun sína. Að lokum er frekari 

rannsókna þörf á umhverfismálum Hampiðjunnar hvað varðar kolefnislosun, en eftirliti við því 

gæti fyrirtækið aukið með því að fylla reglulega inn í grænt bókhald. Einnig væri fróðlegt að 

skoða hvort að það myndi borga sig fyrir Hampiðjuna að byggja sína eigin sorpflokkunarstöð 

eins og sjávarútvegsfyrirtækið Brim gerði þar sem að mikið af plasti, pappa, og veiðarfærum 

fellur til í Hampiðjunni. 

 

5.5 Hampiðjan og umhverfisvottunin ISO 14001 
Ástæða þess að umhverfisvottunin ISO 14001 var valin fram yfir aðrar þegar lagt var upp í þá 

ferð að vinna þetta verkefni var vegna þess að annað fyrirtæki innan samsteypunnar, 

Hampiðjan Baltic er með þá vottun og hefur Hampiðjan því reynslu af því 

umhverfisvottunarkerfi. Þar að auki tel ég að best væri ef að sem flest fyrirtæki innan 

samsteypunnar væru með sömu vottanirnar til þess að tryggja gagnsæi, skapa traust og gera 

Hampiðjuna samanburðarhæfa á alþjóðamarkaði. Einnig má nefna að ferlið við ISO 14001 er 

einfaldara til muna en önnur vottunarkerfi og því mætti segja að innleiðing á 

umhverfisvottuninni ISO 14001 sé góð byrjun fyrir Hampiðjuna. Taka skal þó fram að ef að 

fyrirtæki endurskoða ekki stefnu sína að þá er mjög auðvelt að missa vottunina, en hægt er að 

taka ISO 14001 vottunina af fyrirtækjum sem ekki fylgja stefnu sinni og endurskoða hana 

reglulega þar sem að ferlið er síendurtekið og þarf að halda við. 

 Þegar að þetta verkefni var gert var ekkert fyrirtæki í sjávarútvegi eða tengdum iðnaði 

búið að innleiða hjá sér ISO 14001, því mætti segja að Hampiðjan sé brautryðjandi og vona ég 

að fleiri fyrirtæki í sjávarútvegi og tengdum iðnaði taki Hampiðjuna til fyrirmyndar, myndi sér 

umhverfisstefnu og fái hana vottaða vegna þess að það segir neytendum sem og kaupendum 

út á við að fyrirtækið er að framfylgja sinni umhverfisstefnu.  

6 Lokaorð 
Eins og komið hefur fram í þessu verkefni er mikilvægt að við komum vel fram við jörðina okkar 

svo að komandi kynslóðir geti notið sömu tækifæra og núverandi kynslóð, en með aukinni losun 

á gróðurhúsalofttegundum og öðrum umhverfisáhrifum  mun líf á jörðinni ekki verða eins til 

framtíðar. Það er því mjög mikilvægt að við grípum í taumana núna áður en það verður orðið 

um seinan og opnum augun fyrir því hversu mikið okkar daglegu þarfir og gjörðir hafa áhrif á 

umhverfið. 

Sjávarútvegsfyrirtæki í dag eru ekki að standa sig nægilega vel í umhverfismálum og því er 

ljóst að fyrirtæki í sjávarútvegi þurfa að láta sig umhverfismálin meira varða en þau gera í dag 

þar sem að samfélagið, stjórnvöld, neytendur, kaupendur og fjárfestar eru farnir að spá miklu 

meira í umhverfismálum heldur en hér áður fyrr. 

Rannsóknarspurningin sem lagt var upp með í upphafi á þessu verkefni var: Hampiðjan gerir 

veiðarfæri sem eru úr plasti og öðrum gerviefnum, því er plastnotkun fyrirtækisins 

óumflýjanleg. Getur Hampiðjan, þrátt fyrir óumflýjanlega plastnotkun, gert vel á öðrum stöðum 

í sínum rekstri og sett sér góða umhverfisstefnu?  

Niðurstaða þessa verkefnis er sú að ef Hampiðjan setur sér skýra umhverfisstefnu í 

höfuðstöðvum sínum á Íslandi og sækir um ISO 14001 vottun þá geti fyrirtækið lagt sitt að 

mörgum, minnkað úrgang og aukið endurvinnslu og þar að auki orðið góð fyrirmynd fyrir önnur 

fyrirtæki sem að styðja sjávarútveg á Íslandi. Hvað varðar Heimsmarkmið Sameinuðu þjóðanna 

þá hefur fyrirtækið tækifæri, getu og vilja til þess að styðja við þau markmið. Hampiðjan er í dag 

stór alþjóðleg fyrirtækjasamstaða sem samanstendur af 27 fyrirtækjum. Þá vinnu sem lögð 

verður í að móta skýra umhverfisstefnu fyrir móðurfyrirtækið má nýta til þess að móta 

samsvarandi stefnu fyrir hvert og eitt dótturfyrirtæki Hampiðjunnar í hverju af þeim 14 löndum 

sem það starfar í. 

Með því að Hampiðjan hér á Íslandi setji á laggirnar skýra umhverfisstefnu og sæki um 

ISO 14001 vottun auk þess að láta Heimsmarkmið Sameinuðu þjóðanna sig varða mun 

Hampiðjan gera vel á öðrum stöðum ásamt því að þetta mun dekka þeirra óumflýjanlegu 

plastnotkun. 

Viðauki/ar 

Viðauki 1 
 

Drög að umhverfisstefnu Hampiðjunnar 

Umfang 

Umhverfisstefnan gildir fyrir starfsmenn Hampiðjunnar. Starfsmenn hennar bera ábyrgð á því 

að kynna sér umhverfisstefnuna og vinna eftir henni. Þessi umhverfisstefna er staðfesting á 

því að fyrirtækið vinnur að því markmiði að draga úr öllum neikvæðum umhverfisáhrifum af 

sinni daglegri starfsemi. 

 

Markmið 

- Fræða starfsfólk Hampiðjunnar um umhverfismál. 

- Hvetja starfsmenn til þess að nýta sér umhverfisvænni samgöngur. 

- Draga sem mest úr losun á gróðurhúsalofttegundum. 

- Flokka allt sorp svo minni úrgangur fari til urðunar. 

- Draga úr pappírsnotkun. 

- Ár hvert mun Hampiðjan kolefnisjafna starfsemi sína að fullu. 

- Hampiðjan skal vera komin með ISO 14001 vottun innan eins árs. 

 
Leiðir að markmiðunum 

- Komið verður upp umhverfisnefnd sem ein manneskja hefur yfirsjón með, og mun 

nefndin hafa það hlutverk að sinna fræðslu um umhverfismál fyrir starfsfólk 

Hampiðjunnar til þess að auka umhverfisvitund þeirra. 

- Grænt bókhald verður notað til þess að setja orkunotkun, flugferðir og 

eldsneytiseyðslu inn í til þess að fyrirtækið geti kolefnisjafnað sig að fullu ár hvert og 

þar að auki gefið út kolefnisbókhald.  

Ábyrgð 

Forstjóri skal bera ábyrgð á framkvæmd umhverfisstefnunnar, en umhverfisnefnd skal sjá um 

að endurskoða umhverfisstefnuna reglulega og þegar þess þarf. Allir starfsmenn 

Hampiðjunnar skulu fylgja umhverfisstefnunni og hafa hana að leiðarljós við starf sitt. 

 

Eftirfylgni og endurskoðun 

Umhverfisstefnan er til tveggja ára og skal skoðuð að þeim tíma loknum eða fyrr ef þess þarf. 

Á hverju ári í mars skal gefa út umhverfisskýrslu sem samþykkt er af forstjóra. 


